Краснооктябрь боксит кен басқармасына жұмыс сапары 
Нұр-Сұлтан, 6 қантар. Қостанай облысына жұмыс сапармен келген Қазақстан Республикасы Парламенті Мәжілісінің депутаты, «Nur Otan» партиясы фракциясының мүшесі Альберт Рау «Алюминий Казахстана» АҚФ Краснооктябрь боксит кеніші басқармасының автокөлік цехі  ұжымымен кездесті. 

Лисаков қаласының жанында орналасқан Краснооктябрь боксит кеніші басқармасы – ТМД елдеріндегі боксит өндіру бойынша тау-кен кәсіпорындар арасындағы ең ірісі. Кен орнының қоры 120 млн тоннаны құрайды. Кәсіпорын қазақстандық түсті металлургияның флагманы саналатын «Алюминий Казахстана» АҚ үшін негізгі шикізат жеткізушісі болып табылады.  

Цехта парламентарий Мемлекет басшысы Қасым-Жомарт Тоқаевтың Қазақстан халқына Жолдауының іске асырылуы және депутат ретінде атқарған жұмысы жөнінде сөз қозғады. Өз кезегінде кәсіпорын жұмысшылары автокөлік цехінің негізгі қызметі туралы баяндап берді. Бүгінгі іссапарын мәжілісмен Октябрьский ауылының тұрғындарымен кездесумен аяқтады.  
Альберт Рау жалпы жұмыс сапар барысында 7 елді мекенді аралап, 20-дан астам кездесу өткізуді жоспарлағанын айтып кеткен жөн. 

